
SDAARnou ooitiemand
was wat n beskerm-
engel se hulp nodig ge-
had het, dan was dit sy.

As tienermeisie was sy
. n skugter alleenloper

% wat smiddae nd skool in

% haar kamer gebly en

haar in skoolwerk verdiep het. Na ma-

triek het sy ingenieurswese studeer,

maar haar depressie en gedagtes aan

selfdood het net te veel geraak; sy het op-
ﬂeskop

“Mylewe was n donker put van voort-

durende depressie; sé Belinda Bras-Nel

(44) van die Vaaldriehoek oor daardie

tyd.

Maar toe verskyn die engele letterlik,
vertel Belinda, uit wie 'n lewenslus en
-vreugde deesdae straal. In haar lewe is
engele 'n werklikheid. Sy kommunikeer
met hulle en glo sy kan boodskappe van
hulle aan ander oordra.

Ons ontmoet mekaar by haar huis in
'n doodgewone middelklasbuurt in Van-
derbijlpark. Binne die huis lyk dinge veel
minder gewoon. Die soet reuk van wie-
rook hang in die lug. Oral waar jy kyk, is
engele. Teen haar kantoormure hang en-
gelprente wat Belinda geskilder het. In
die boekrak, tussen die talle esoteriese en
selfhelpboeke, staan engelbeeldjies. Op
n kleiner tafel langs die boekrak 1é die
boeke wat sy geskryf het in vier stapels:
My Pad met Engele en My Pad met die
Doodsengel, asook hul Engelse ver-
talings, Awakening to Angels en In the
Shadow of the Angel of Death.

In die middel van die vertrek is twee
banke en 'n stoel om 'n lang koffietafel
gerangskik. Dis hier waar mense van oor
die land heen haar deesdae besoek om
te hoor wat die engele vir hulle te sé het.

Diegene wat nie heelpad na Vander-
bijlpark wil ry nie, kan haar sommer bel
ook. “Dis nie vir my nodig om die mens
te sien nie,” verduidelik Belinda. “Ek het

Camevmamarat

net n naam nodig. Ek wil ook nie vooraf

iets van die mens se omstandighede
weet nie.’

Voor sy as tussenganger optree, laat sy
haar kliént rustig op die bank sit, vertel
sy. Dan maak sy haar 0é toe en doen n
stil gebed vir leiding, waarna sy op die
kliént se menswees en siel konsentreer.
Kort voor lank kry sy dan in haar gees-
tesoog die boodskap in prentjies wat sy
in woorde moet omsit en oordra.

“Engele wil ons in onsself laat glo en
ons die toppunt van ons potensiaal in n
aardse liggaam help bereik;” sé sy.

Hulle het haar uit
depressie gelig; nou
inspireer en troos
sy ander met hul
‘boodskappe

Deur JACO HOUGH-COETZEE
Foto's: SHARON SERETLO

OWAT 13 jaar gelede het Be-
linda die eerste keer bewus
geraak van die engele om
haar.
Sy en haar twee kinders. Ju-
lika en Luc (toe onderskeide-
lik drie en een jaar oud), was in dié tvd
ernstig siek weens skarlakenkoors. Een
aand het die kinders saam met haar en
haar man, Joop, in hul bed geslaap. Toe
sy gedurende die nag wakker word, het
sy vier dowwe figure by die voetenent
van hul bed gewaar.
“Ek het instinktief geweet dit moet en-
gele wees,” sé sy. “In my kop het ek gehoor
hoe hulle met my praat en my verseker

alles sal oukei wees. Op daardie oomblik
het n diep vrede en gerustheid oor my
gekom.

Daarna het sy 4l meer gepraat met die
engele, wat “sielsboodskappe van advies
en vertroosting” aan haar oorgedra het.
In daardie tyd het Belinda ook betrokke
geraak by n geestelike sentrum in Van-
derbl]lparl\ waar mense by n medium
kon gaan aanklop vir geestesboodskap-
pe. Daar het die mense haar gevra om die
boodskappe wat sy van engele kry aan
ander oor te dra. Op pad na haar eerste
afspraak was sy bang sy gaan nie n
boodskap kry nie, onthou sy. "Maar toe
hoor ek hoe God vir my sé: ‘Dit gaan nie




oor jou nie; jy moet net opdaag. " Vandag,
13 jaar later, bedryf sy haar eie geestelike
sentrum en het sy kliénte van oor die
weéreld.

Maar daar is seker baie mense wat
dink sy is die kluts kwyt? Belinda lag en
knik. “Ja, daar is, maar dit was nog nooit
my doel om enigiemand te probeer oor-
tuig van my sienswyse nie. Dit is moeilik
om so 'n persoonlike ervaring met die
wéreld te deel, maar ek deel dit in die
hoop dat ek ander kan inspireer en
troos.”

Sy vertel hoe sy dikwels op straat voor-
gekeer word deur mense wat wil weet of
sy “die medium” is. Dan antwoord sy
grappenderwys sy is “eintlik 'n large (met
verwysing na kleregroottes), maar ek sé
net ek is n medium”.

7™\, [E dood van Belinda se pa,
t \ Bou Bras, in 2014 het gelei
| tot haar boek My Pad met
| die Doodsengel, wat pas
/' verskyn het. Daarin vertel sy

e van haar ontmoeting met
die doodsengel. “Sy naam is Raziél en hy
het hom aan my voorgestel as die engel

| BO, REGS en REGS BO: Belinda se kantoorts

~ versier met engelprente wat sy self geskilder

rskeie engelbeeldies.

van die dood. Hy het deur my hierdie
boek geskryf. want hy wil nie hé mense
moet hom of die dood vrees nie.’

En hoe lyk hy? “Engele het nie 'n vorm
nie. Hulle openbaar hulself aan ons op n
manier wat vir ons gemaklik is’

N4 haar pa se dood het sy in haar gees-
tesoog 'n wolf in haar tuin gesien. Eers
het sy gedink die visioen is simbolies van
aard, maar kort daarna het een van haar
kliénte haar uit die bloute gevra of sy n
wolfwelpie, Odin, as geskenk wou he.

Vandag, twee jaar later. is dié dier haar
hart se punt. Sy het intussen nog twee
wolwe gekry en vertel sy gebruik deesdae
ook haar gawes om met die siel van diere
(lewend en dood) kontak te maak.

Terwyl sy nog aan haar jongste boek
geskryf het, het haar pa "kort-kort ver-
skyn en aan my gekarring om te sit en
luister”, vertel Belinda. Hy wou ook 'n by-
drae lewer. “Maar ek was skrikkerig. Ek
was bang my beperkte denke beinvloed
sy boodskap omdat hy so na aan my is”
Eindelik het sy “gaan sit en na sy bood-
skap geluister”.

Daarin het “hy sy oorgang in besonder-
hede aan (haar) beskryf”. sé Belinda. Hy

het vertel hoe hy rustig gesterf het, met
sy oorlede ma se gees wat oor hom ge-
waak het.

Belinda sé die engele is nie al bona-
tuurlike wesens met wie sy kommuni-
keer nie; sy sien ook “die siel van afgestor-
wenes. Hulle bring genesing aan dié wat
agterbly deur te verduidelik waarom hul-
le op 'n spesifieke tydstip moes oorgaan,
wat hulle doen waar hulle nou is en wat
hul rol is”

Belinda kommunikeer nou al langer as
'n dekade met engele. Sy vertel in dié tyd
het sy nie net ander help heel word nie;
sy het self ook gegroei. “Engele het vir my
genesing gebring in n tyd van groot twy-
fel. Hulle het my geleer hoe om n vervul-
lende lewe te lei en ek deel dit graag met
ander. Engele is altyd beskikbaar met
liefdevolle begeleiding. Elke aspek van
die Godheid is tot ons beskikking om ons
siel op ons aardse reis te begelei.’ W

WAT SE LERAARS?

Die hoofstroomkerke sé mense moet
eerder reguit met God kommunikeer as
met ander wesens.

Hoewel engele in die Bybel aan mense
verskyn, is dit nooit op die inisiatief van
mense nie, sé dr. Isak Burger, oudpresi-
dent van die AGS. “God gee sy engele op-
drag om mense te beskerm.” Hy sé ook
die Bybel verbied die pkkultiese praktyk
van kontak met afgestorwenes.

Beskerming deur engele was taamlik
algemeen in die Ou Testament, maar in
die Nuwe Testament val die klem op God
se beskerming, sé dr. Dion Forster van
die departement sistematiese teologie
en ekklesiologie van die NG Kerk se
kweekskool op Stellenbosch. “Jy hoef nie
meer deur engele tot God te kom nie; jy
bid deur Jesus.’

Hy meen mense wat moedeloos is met
hul kerk, wend hulle tot die mistisisme,
maar kommunikasie met afgestorwenes
is nie 'n Christengebruik nie. “Dit is vol-
gens die Bybel en in ons geloof nie die
normale weg om berusting te kry nie!’

